
	1. Qvid sit abortus? Et docetur, quod ille, qui dedit causam eiectionis fœtus animati, est verus homicida, & tenetur omnibus pœnis Iuris Canonici, & Civilis, quibus tenentur illi, qui hominem iam natum peremerunt, ac proinde fit irregularis. Si verò fœtus non sit animatus, licet procurare abortum non sit propriè homicidium, est tamen grave peccatum. Ex part. 7. tr. 5. res. 1.

	5. Quas pœnas Gregorius XIV. circa prædictam Constitutionem Sixti V. moderaverit? Ex part. 7. tract. 5. res. 5.

	6. An in facultate Iubilæi absolvendi à casibus, & censuris reservatis includatur absolutio abortus? Et docetur, quod casus abortus non est amplius Papalis, sed Episcopalis. At verò, quando Episcopus, seu Ordinarius generaliter concedit alicui Confessario facultatem absolvendi à casibus & censuris sibi reservatis, tunc enim non censetur concessus fœtus animati per Gregorij Constitutionem, nisi specificetur. Ex part. 7. tract. 5. resolut. 19.
	Seite 286

	7. Quis potest absolvere ab incursa excommunicatione propter abortum? Sed difficultas est, quisnam dicatur Confessarius specialiter deputatus, ut possit absolvere ab excommunicatione propter abortum? Et notatur non posse Confessarium sæcularem absolvere pœnitentem, qui commisit abortum fœtus animati. Et quid de Religiosis virtute privilegiorum, si ad hoc per Provinciales non sint deputati? Ex part. 7. tract. 5. resolutione 15.

	8. An aliqui præter Episcopos possint absolvere ab excommunicatione incursa propter abortum fœtus animati? Et p. 7. tr. 5. res. 16.

	9. An Episcopus possit dispensare hodie in irregularitate contracta ex abortu? Et observatur, quod supplicans in Sacra Pœnitentiaria in casu videlicet occulto pro dispensatione super irregularitate ex abortu, debet exprimere, si erat fœtus à se genitus, alias gratia erit subreptitia. Ex p. 7. tr. 5. res. 21.

	10. An Prælati Regulares possint dispensare in irregularitate suorum subditorum contracta ex abortu animato? Et quid, si homicidium est occultum apud sæculares, & manifestum apud Fratres? an possint Prælati Regulares adhuc in illo dispensare? Ex p. 4. tr. 2. res. 87.

	11. An Superiores Regulares possint dispensare cum subditis in irregularitate occulta ex abortu animato? Et an hoc extendatur ad quodcumque homicidium voluntarium? Et an Prælatus possit committere uni Confessario subdito hanc dispensationem? Et an dicti Prælati possint habilitare ad Officia suos Religiosos etiam pro foro externo, & sine dubio ab excommunicatione absolvere? Ex part. 7. tract. 5. resolut. 22.

	12. An Superiores Regulares possint habilitare ad Officia Regulares, qui procuraverunt abortum? Et an Religiosus indigeat hac dispensatione super excommunicationem, vel irregularitatem, si in Visitatione, aut Capitulo fuerit dispensatus in irregularitatibus, prout fieri solet in Visitatione à Prælatis, etiam si Religiosus crediderit se non indigere dicta Prælatorum dispensatione pro illo tunc? Ex part. 7. tract. 5. resolut. 23.

	13. Quid sub prohibitione Officiorum contra procurantes abortum intelligatur in Bulla Sixti V. Ex p. 7. tract. 5. res. 27.

	14. Quomodo obliget privatio privilegij Clericalis, & omnium Dignitatum, & Officiorum, & Beneficiorum imposita in Bulla Sixti V. Et an dictæ pœnæ obligent reum in conscientia ante iudicis sententiam, & declarationem? Ex part. 7. tract. 5. resolut. 17.

	15. An pœna inhabilitatis imposita in Bulla Sixti V. obliget ante iudicis declarationem? Ex part. 7. tract. 5. resol. 18.

	16. An detur præventio inter iudicem sæcularem, & Ecclesiasticum contra procurantes abortum? Et an si reus sit Ecclesiasticus tradendus sit Curiæ sæculari? Et an ad exclusionem pœnæ temporalis, quando criminaliter agitur, fœtus præsumi debetur potius inanimatus, quam animatus? Ex part. 7. tract. 5. resolut. 41.

	22. An in dubio, vtrum fœtus sit animatus, procedat non solum quoad irregularitatem, sed etiam quoad pœnas? Ex p. 7. tr. 5. res. 25.

	23. An si quis procuraverit abortum fœtus animati, sed dubitat de effectu subsequuto, vel an mulier sit mota abortum ex consilio ei præstito, vel à se ipsa, censendus sit irregualris? Et an in supradicto casu possit stare dicto personæ fide dignæ, cui datum est consilium, si dicat non fuisse ab eo motam? Et idem dicendum est de illo, cui dedit consilium, vel mandatum ad delictum, ut ad homicidium, vel Clerici percussionem, &c. Ex p. 7. t. 5. res. 26.

	26. An qui procuravit abortum fœtus animati, si effectus non sequatur, incidat in excommunicationem? Et an saltem in casum Episcopalem reservatum inciderit in supradicto casu? Et quid de Regularibus? Ex p. 7. tract. 5. resol. 9.
	Seite 295

	29. Am qui approbat abortum iam factum etiam suo nomine, incidat in pœnas latas à Sixto V.? Idem dicendum est de casu abortus per Episcopum reservato. Et an mulier incidat in casum reservatum, cui insciæ, & ignoranti amator medicamentum, & potionem tribuerit, ut abortus sequeretur, etiamsi post sumptionem potionis rem illi amator aperiret, & ipsa facto gauderet, atque illud ratum haberet? Idem dicendum est, etiamsi postquam fuerit monita de procuratione abortus, illum nollet impedire, cum tamen posset. ...

	30. An amasius teneatur impedire fœminam, ne abortiatur, aliter incurrat in censuram, & irregularitatem? Et an Clericus, qui sciens mulierem à se prægnantem redditam meditari conceptæ ab ea sobolis abortionem, irregularitatem suscipiat, si hanc pro virili non impediat? Et an Pater, cui mater dixit se velle procurare abortum, si solum taceat, incurrat irregularitatem? Et docetur Patrem non teneri defendere vitam filiorum lege iustitiæ, sed pietatis, & paterni officij. Ex p. 7. tract. 5. resolut. 28.

